
RAPPORT TAL-KUMMISSJONI LILL-PARLAMENT EWROPEW U LILL-

KUNSILL 

L-attivitajiet ta’ riċerka u żvilupp teknoloġiku tal-UE u l-monitoraġġ ta’ Orizzont 2020 

fl-2019 

 

 

1. Sfond  

Dan ir-rapport tħejja skont l-Artikolu 190 tat-TFUE u l-Artikolu 7 tat-Trattat Euratom, l-Artikolu 31 

tal-Programm Qafas Orizzont 2020, u l-Artikolu 21 tal-Programm Euratom li jikkumplementa 

Orizzont 2020. Dan jipprovdi ħarsa ġenerali konċiża u mhux eżawrjenti lejn il-miżuri ewlenin li 

ttieħdu fl-2019. Mill-2017, ir-rapport jirreferi għad-Dashboard ta’ Orizzont 2020 għal data ta’ 

monitoraġġ aktar dettaljata.  

 

2. Kuntest politiku  

F’Ġunju 2019, il-Kunsill Ewropew adotta Aġenda strateġika ġdida għall-UE 2019-2024, li 

tistabbilixxi l-oqsma ta’ prijorità għat-tmexxija tal-ħidma tal-Kunsill Ewropew u tiggwida l-

programmi ta’ ħidma ta’ istituzzjonijiet oħra tal-UE. 

Ir-riċerka u l-innovazzjoni għandhom rwol ewlieni fis-sitt linji gwida politiċi tal-Kummissjoni von 

Der Leyen, bħala bażi ta’ evidenza għad-deċiżjonijiet u l-implimentazzjoni tal-politika, u bħala mezz 

biex jintlaħqu l-għanijiet. B’mod partikolari, il-“Patt Ekoloġiku Ewropew” (Komunikazzjoni tal-

Kummissjoni adottata f’Diċembru 2019) għandu l-għan li jagħmel lill-Ewropa l-ewwel kontinent dinji 

newtrali għall-klima sal-2050. Il-prijoritajiet “Ewropa Lesta għall-era diġitali’
 
u “Ekonomija għas-

servizz tan-nies” għandhom implikazzjonijiet qawwija għal riċerka fixkiela u innovazzjoni 

rivoluzzjonarja u b’mod partikolari għall-Kunsill Ewropew għall-Innovazzjoni (EIC). Ir-riċerka u l-

innovazzjoni se jkunu importanti wkoll għall-“Promozzjoni tal-Istil ta’ Ħajja Ewropew Tagħna”, 

“Ewropa Aktar b’Saħħitha fid-Dinja” u “Spinta ġdida għad-demokrazija Ewropea”.  

 

3. Il-qafas politiku tar-riċerka u l-innovazzjoni 

3.1 Orizzont Ewropa 

F’Marzu/April 2019, il-Parlament u l-Kunsill laħqu ftehim politiku dwar aspetti importanti tal-abbozz 

ta’ leġiżlazzjoni dwar il-Programm Qafas /Regoli għall-parteċipazzjoni u t-tixrid u l-Programm 

Speċifiku ta' Orizzont Ewropa (it-tnejn skont it-TFUE), li jikkonferma l-karatteristiċi l-ġodda 

introdotti fil-proposti tal-Kummissjoni. Abbażi ta’ dan, il-Kummissjoni nediet ippjanar strateġiku 

għall-ewwel Pjan Strateġiku ta’ Orizzont Ewropa. 

Ippjanar strateġiku  

Sabiex tikkumplimenta l-kokreazzjoni interna intensiva, il-Kummissjoni bdiet eżerċizzju wiesa’ u 

inklużiv ta’ kodisinn mal-Parlament, mal-Istati Membri, mal-partijiet ikkonċernati u mal-pubbliku. 

Dan inkluda avvenimenti bħall-ewwel Jiem Ewropej tar-Riċerka u l-Innovazzjoni 

f’Settembru 2019 (“Il-Jiem tar-Riċerka u l-Innovazzjoni 2019”) u rriżulta fl-“Orjentazzjonijiet lejn l-

ewwel Pjan Strateġiku għal Orizzont Ewropa”. Dan id-dokument ikopri r-riżultati tal-fażi ta’ kodisinn 

u jinkludi impatti possibbli li għandhom jiġu mmirati fl-ewwel Pjan Strateġiku. Fl-istess ħin, 

https://ec.europa.eu/info/funding-tenders/opportunities/portal/screen/opportunities/horizon-dashboard
https://www.consilium.europa.eu/en/eu-strategic-agenda-2019-2024/
https://ec.europa.eu/commission/sites/beta-political/files/political-guidelines-next-commission_mt.pdf
https://ec.europa.eu/info/sites/info/files/european-green-deal-communication_en.pdf
https://ec.europa.eu/info/priorities/europe-fit-digital-age_mt
https://ec.europa.eu/info/strategy/priorities-2019-2024/economy-works-people_mt
https://ec.europa.eu/info/strategy/priorities-2019-2024/economy-works-people_mt
https://ec.europa.eu/info/strategy/priorities-2019-2024/promoting-our-european-way-life_mt
https://ec.europa.eu/info/strategy/priorities-2019-2024/stronger-europe-world_mt
https://ec.europa.eu/info/strategy/priorities-2019-2024/new-push-european-democracy_mt
https://ec.europa.eu/info/research-and-innovation/events/upcoming-events/european-research-and-innovation-days_mt
https://ec.europa.eu/info/files/orientations-towards-first-strategic-plan-horizon-europe_mt
https://ec.europa.eu/info/files/orientations-towards-first-strategic-plan-horizon-europe_mt

eżerċizzju komprensiv ta’ kodisinn, inkluż stħarriġ ibbażat fuq l-internet (ara  r-rapport finali), serva 

biex titħejja Strateġija ta’ Implimentazzjoni ta’ Orizzont Ewropa. Din l-istrateġija tipprovdi qafas 

konsistenti għall-aspetti kollha tal-implimentazzjoni. Din hija mfassla għal aktar simplifikazzjoni u se 

tippermetti li jitwettqu l-objettivi u n-novitajiet tal-programm mill-bidu. 

Missjonijiet 

Waħda mill-karatteristiċi ewlenin il-ġodda ta' Orizzont Ewropa hija l-introduzzjoni ta' missjonijiet. Il-

Parlament u l-Kunsill qablu fuq  ħames oqsma għal missjonijiet possibbli. Fl-2019, wara sejħa għal 

espressjoni ta' interess, ġew stabbiliti ħames bordijiet għall-missjonijiet li jikkorrispondu għall-

ħames oqsma. Il-bordijiet jiġbru flimkien esperti fir-riċerka u l-innovazzjoni, fit-tfassil tal-politika, 

fis-soċjetà ċivili u fl-organizzazzjonijiet tal-prattikanti. Il-presidenti tal-bordijiet ġew imħabbra 

f’Lulju, u l-bordijiet bdew jaħdmu fuq pariri għal missjonijiet speċifiċi f’Settembru. Tnieda eżerċizzju 

ta’ previżjoni f’kull qasam biex jappoġġa l-ħidma tal-bordijiet tal-missjoni. Kull qasam ta’ missjoni 

għandu assemblea li tlaqqa' numru akbar ta’ esperti ta’ livell għoli u tipprovdi ideat, għarfien u 

kompetenzi addizzjonali. 

Sħubijiet Ewropej   

Bħala parti mill-ippjanar strateġiku ta’ Orizzont Ewropa, il-Kummissjoni identifikat 49 kandidat għal 

sħubijiet Ewropej f’eżerċizzju ta’ kodisinn fl-ewwel nofs tal-2019 (ara l-Anness 7 tal-

“Orjentazzjonijiet”). Minn dawn, 13 ġew identifikati bħala kandidati għal sħubijiet Ewropej 

istituzzjonalizzati skont l-Artikoli 185 u 187 tat-TFUE (il-Parlament u l-Kunsill qablu dwar tmien 

oqsma għal sħubijiet possibbli). Il-kandidati għaddejjin minn valutazzjoni tal-impatt ex ante.   

Fit-tieni nofs tal-2019, il-Kummissjoni bdiet taħdem ma’ sħab u partijiet ikkonċernati potenzjali biex 

tiżgura li s-sħubijiet Ewropej koprogrammati u kofinanzjati jikkonformaw mal-ambizzjoni u l-kriterji 

l-ġodda ta' Orizzont Ewropa. 

Sinerġiji ma’ programmi oħrajn   

Matul l-2019, il-Parlament u l-Kunsill esprimew formalment appoġġ wiesa’ għall-approċċ u l-

kontenut tal-Anness IV “Sinerġiji ma’ programmi oħra” tal-proposta tal-Kummissjoni dwar il-

Programm Qafas Orizzont Ewropa/Regoli għall-parteċipazzjoni u t-tixrid
1
. L-għan huwa li jiġu 

sfruttati s-sinerġiji bejn Orizzont Ewropa u kull wieħed mill-programmi l-oħra matul il-perjodu ta’ 

bejn l-2021 u l-2027, billi jinħolqu sinerġiji sekwenzjali u regoli aktar sempliċi u effettivi għal 

finanzjament kumplimentari u kkombinat.  

3.2 Żviluppi ta’ politika 

Pjaneta  

Fl-2019, il-klima baqgħet fil-quċċata tal-aġenda Ewropea. Rapporti speċjali tal-Grupp 

Intergovernattiv ta’ Esperti dwar it-Tibdil fil-Klima (IPCC, Intergovernmental Panel on Climate 

Change) dwar “It-Tibdil fil-Klima u l-Art” u “L-Oċean u l-Krijosfera” enfasizzaw l-urġenza tal-

kwistjoni tal-klima. L-aġenda tal-bijodiversità qabdet ir-ritmu bit-tnedija tal-Valutazzjoni Globali 

dwar il-Bijodiversità mmexxija mill-Pjattaforma Intergovernattiva tal-Politika tax-Xjenza dwar il-

Bijodiversità u s-Servizzi Ekosistemiċi (IPBES). Il-Kummissjoni ppreżentat il-“Patt Ekoloġiku 

Ewropew” tagħha, li għandu l-għan li jħaffef il-progress lejn l-għanijiet tal-2030 u li jagħmel lill-

Ewropa l-ewwel kontinent dinji newtrali għall-klima sal-2050. Il-miżuri ewlenin ta’ politika li 

jakkumpanjaw il-Patt Ekoloġiku jvarjaw minn tnaqqis fl-emissjonijiet għal investiment fir-riċerka u l-

innovazzjoni l-aktar avvanzati, il-preservazzjoni tal-ambjent naturali tal-Ewropa u l-appoġġ għal bidla 

radikali fl-imġiba. Qed jiġu żviluppati strateġiji globali u Ewropej dwar il-bijodiversità, kif iddikjarat 

                                                           
1 Fl-2020, se jsiru negozjati interistituzzjonali dwar dan il-punt. 

https://ec.europa.eu/info/sites/info/files/research_and_innovation/contact/documents/ec_rtd_he-codesign-implementation_112019.pdf
https://ec.europa.eu/info/horizon-europe-next-research-and-innovation-framework-programme/missions-horizon-europe_mt


 

3 
 

fil-Patt Ekoloġiku. Il-Kummissjoni kienet attiva fin-negozjati u fl-adozzjoni ta’ diversi rapporti tal-

IPCC u fil-Valutazzjoni Globali tal-IPBES dwar il-Bijodiversità u s-Servizzi Ekosistemiċi.  

Il-ħidma kompliet bl-implimentazzjoni tal-20 miżura ta' politika fil-Komunikazzjoni “Inħaffu l-

innovazzjoni fl-enerġija nadifa”. Dawn, permezz tar-riċerka u l-innovazzjoni, jikkontribwixxu għall-

ksib tal-objettivi tal-Unjoni tal-Enerġija.  

Il-finanzjament ta' Orizzont 2020 għall-Oċean Atlantiku żdied għal kważi EUR 200 miljun, hekk kif 

fl-2019 tnedew proġetti ġodda b'valur ta' aktar minn EUR 30 miljun. 

Il-Kummissjoni nediet proġett pilota ta’ riċerka u innovazzjoni BlueMED dwar Mediterran san u 

mingħajr plastik,Aġenda Strateġika ta’ Riċerka u Innovazzjoni għall-Baħar l-Iswed, u grupp ta’ 

governanza tal-Aġenda Strateġika ta’ Riċerka u Innovazzjoni għat-Trasport.  

In-nies  

Fl-2019, il-Kummissjoni Ewropea ċċelebrat 20 sena ta’ politika tal-UE dwar l-ugwaljanza bejn il-

ġeneri fir-riċerka u l-innovazzjoni. F’dan il-kuntest, matul l-2019 ġew organizzati azzjonijiet u 

avvenimenti
 
biex jiġu żviluppati rakkomandazzjonijiet ta’ politika għaż-Żona Ewropea tar-Riċerka 

(ŻER). Dawn indirizzaw lil dawk li jfasslu l-politika fil-livell tal-UE u f'dak nazzjonali, lill-

organizzazzjonijiet tal-partijiet ikkonċernati taż-ŻER u lill-prattikanti tal-ugwaljanza bejn il-ġeneri, 

lill-komunità tal-innovaturi u liċ-ċittadini. Ir-riżultati kienu jinkludu l-ħruġ tax-She Figures 2018
 

f’Marzu 2019, il-Premju tal-UE għall-Innovaturi Nisa għall-2019 f’Mejju, u proġetti ġodda għall-

implimentazzjoni ta’ pjanijiet għall-ugwaljanza bejn il-ġeneri u għall-analiżi tad-differenzi bejn il-

ġeneri u l-preġudizzju fl-allokazzjoni tal-għotjiet.  

L-azzjonijiet Marie Skłodowska-Curie ( MSCA) huma eżempju tal-aħjar prattika f’termini ta’ 

appoġġ għan-nisa fir-riċerka u l-promozzjoni tal-ugwaljanza bejn il-ġeneri. L-MSCA jinkludu 

dispożizzjonijiet dwar il-bilanċ bejn ix-xogħol u l-ħajja privata li jattiraw b’mod partikolari lin-nisa u 

b’hekk jikkontribwixxu għar-rata għolja ħafna ta’ parteċipazzjoni ta’ riċerkaturi nisa fl-MSCA (41 % 

tal-membri kollha appoġġati).   

Il-Kummissjoni ppubblikat żewġ dokumenti ta’ politika fl-2019: l-analiżi tal-politika dwar id-

Demokrazija, li tippreżenta r-riżultati tar-riċerka dwar pereżempju x-xejriet elettorali, l-inugwaljanzi 

politiċi u l-polarizzazzjoni, u l-Analiżi dwar iċ-Ċittadinanza, li tippreżenta r-riżultati tar-riċerka dwar 

l-iżviluppi u l-prospetti futuri għaċ-ċittadinanza tal-UE.  

Prosperità  

It-“Tabella ta’ Valutazzjoni tal-Investiment Industrijali tal-UE fir-Riċerka u l-Iżvilupp” tal-2019 

tenfasizza l-bidliet ewlenin fl-indikaturi tar-riċerka u l-iżvilupp u ekonomiċi tal-kumpaniji matul l-

aħħar sena u l-prestazzjoni tagħhom matul l-aħħar 10 snin. Hija tinkludi wkoll analiżijiet ibbażati fuq 

il-privattivi biex tkompli turi l-effiċjenza fir-riċerka u l-iżvilupp tas-settur tan-negozju tas-saħħa u l-

attività tal-kumpaniji tat-tabella ta’ valutazzjoni fil-qasam tat-teknoloġija ambjentali.  

Bħala parti mill-iżvilupp tal-bank tat-test tal-Innovazzjoni Miftuħa, li jagħmilha aktar faċli għall-

SMEs u għall-innovaturi biex idaħħlu prodotti ġodda fis-suq, f’Mejju 2019 ġie ppubblikat dokument 

ta’ ħidma tal-persunal dwar l-infrastrutturi tat-teknoloġija. Il-kunċett ġie promoss permezz tat-“Tur 

Nagħtu Spinta lill-Innovazzjoni” (Boosting Innovation Tour), li jinvolvi avvenimenti ta’ tixrid f’erba’ 

pajjiżi li fihom trid tiżdied il-parteċipazzjoni (is-Slovenja, l-Estonja, ir-Rumanija u ċ-Ċekja). 

F’pass kbir biex l-Ewropa ssir wieħed fost l-aqwa reġjuni tas-supercomputing, l-Impriża Konġunta 

Ewropea tal-Computing ta’ Prestazzjoni Għolja (EuroHPC) għażlet tmien siti għaċ-ċentri tas-

supercomputing. Dawn iċ-ċentri se jappoġġaw l-iżvilupp ta’ applikazzjonijiet ewlenin f’oqsma bħall-

https://ec.europa.eu/energy/sites/ener/files/documents/1_en_act_part1_v6_0.pdf
https://ec.europa.eu/energy/sites/ener/files/documents/1_en_act_part1_v6_0.pdf
http://www.bluemed-initiative.eu/
file:///C:/Users/vogleis/AppData/Local/Temp/1/black-sea-strategic-research_enpdf.pdf
https://ec.europa.eu/info/research-and-innovation/research-area/transport/stria_mt
https://ec.europa.eu/info/publications/she-figures-2018_mt
https://op.europa.eu/en/publication-detail/-/publication/4bebf83d-60ba-11e9-b6eb-01aa75ed71a1
https://op.europa.eu/en/publication-detail/-/publication/4bebf83d-60ba-11e9-b6eb-01aa75ed71a1
https://op.europa.eu/s/nYMl
https://op.europa.eu/en/publication-detail/-/publication/0df85f8b-7b72-11e9-9f05-01aa75ed71a1
https://op.europa.eu/en/publication-detail/-/publication/0df85f8b-7b72-11e9-9f05-01aa75ed71a1
https://eurohpc-ju.europa.eu/;%20https:/ec.europa.eu/digital-single-market/en/eurohpc-joint-undertaking

mediċina personalizzata, id-disinn tal-mediċini u tal-materjali, il-bijoinġinerija, it-tbassir tat-temp u t-

tibdil fil-klima.  

Il-Kummissjoni qed tiffaċilita u ttejjeb il-kooperazzjoni b'rabta mal-intelliġenza artifiċjali (IA) fl-UE 

kollha biex tagħti spinta lill-kompetittività tagħha u tiżgura l-fiduċja bbażata fuq il-valuri tal-UE. 

Wara l-istrateġija tiegħu IA għall-Ewropa, f’April 2019 il-Grupp ta’ Esperti ta’ Livell Għoli dwar l-IA 

ippreżenta linji gwida dwar l-Etika għal IA affidabbli. Il-Kummissjoni ħabbret ukoll proġett pilota 

biex tirfina l-lista ta’ valutazzjoni li tgħin lill-organizzazzjonijiet jimplimentaw dawn il-linji gwida. 

Il-grupp strateġiku ta’ livell għoli dwar it-teknoloġiji industrijali ppubblika l-approċċ ta’ politika 

tiegħu għat-teknoloġiji ewlenin ta’ appoġġ (KETs), li jivvalida s-sitt KETs identifikati fl-2009 u 

jissuġġerixxi l-inklużjoni ta’ żewġ KETs ġodda: l-IA; u s-sigurtà u l-konnettività diġitali.  

Il-kooperazzjoni internazzjonali  

Il-kooperazzjoni internazzjonali tal-UE fir-riċerka u l-innovazzjoni baqgħet kruċjali fiż-żamma tal-

pożizzjoni influwenti tal-UE bħala mexxejja globali fil-qasam u biex l-UE tibqa’ kompetittiva. Fl-

2019 kompliet il-ħidma biex tingħata spinta lill-kooperazzjoni ma’ sħab u reġjuni strateġiċi, 

f’konformità mal-interess tal-UE u abbażi ta’ benefiċċju reċiproku. F’dan il-kuntest, il-Kummissjoni 

bdiet analiżi fil-fond biex tagħti ħajja ġdida lill-istrateġija tagħha ta’ kooperazzjoni internazzjonali fir-

riċerka u l-innovazzjoni biex tirrifletti aħjar l-ambjent ġeopolitiku u tgħin biex jitwettqu l-prijoritajiet 

politiċi tagħha. Din l-analiżi saret b’mod parallel ma’ diversi inizjattivi u avvenimenti organizzati ma’ 

pajjiżi u reġjuni terzi. 

Ġew organizzati laqgħat importanti mal-pajjiżi assoċjati ma’ Orizzont 2020, bħal-Laqgħa Ministerjali 

tal-Pjattaforma ta’ Tmexxija tal-Balkani tal-Punent dwar ir-Riċerka u l-Innovazzjoni, il-Konferenza 

Annwali dwar ir-Riċerka u l-Innovazzjoni u l-Panel dwar ir-Riċerka u l-Iżvilupp tas-Sħubija tal-

Lvant. Twaqqaf ċentru tal-EIT f’Tel Aviv bħala pont bejn l-innovaturi Ewropej u dawk Iżraeljani. It-

tħejjija tal-proċess biex pajjiżi terzi jiġu assoċjati ma’ Orizzont Ewropa twettqet permezz tal-iżvilupp 

ta’ elementi ewlenin tal-ftehim ta’ assoċjazzjoni futur. 

Wara r-raba’ Djalogu ta’ Livell Għoli dwar il-Kooperazzjoni fl-Innovazzjoni bejn l-UE u ċ-Ċina, il-

Kummissjoni bdiet tiżviluppa pjan direzzjonali konġunt għall-kooperazzjoni fir-riċerka u l-

innovazzjoni. Dan jenħtieġ li jiġi ffinalizzat fil-ħin għad-djalogu li jmiss fl-2020. 

Dwar il-kooperazzjoni mal-Afrika, ġiet imnedija s-“Sħubija għall-Innovazzjoni bejn l-Afrika u l-

Ewropa”, li għandha l-għan li tlaqqa’ ċ-ċentri tal-innovazzjoni, l-aċċeleraturi u l-inkubaturi mill-UE u 

l-Unjoni Afrikana. L-inizjattiva ntlaqgħet sew ħafna mill-komunitajiet tal-innovazzjoni, kif intwera 

mill-bosta sħubijiet, ħafna minnhom formali, maqbula bejn l-inkubaturi u ċ-ċentri tat-teknoloġija tal-

UE u l-Afrika bħala parti mis-sħubija. Xjenza Miftuħa  

Fl-2019, il-Kummissjoni stabbiliet il-governanza formali tal-Cloud Ewropew tax-Xjenza Miftuħa 

(EOSC) għat-tmexxija tal-fażi inizjali tal-implimentazzjoni (2019-2020). 

Fl-2019 ġew adottati: (i) id-Direttiva dwar id-data miftuħa u l-użu mill-ġdid ta' informazzjoni tas-

settur pubbliku, li ġiet imwessgħa biex tinkludi d-data tar-riċerka; u (ii) id-Direttiva dwar id-drittijiet 

tal-awtur u d-drittijiet relatati fis-Suq Uniku Diġitali, li tistabbilixxi regoli favur ir-riċerka dwar l-

estrazzjoni ta’ test u ta’ data. 

Fl-2019, il-Pjattaforma tal-Politika tax-Xjenza Miftuħa ffukat fuq is-sistema tal-premjijiet u l-

inċentivi, l-indikaturi għax-xjenza miftuħa u x-xjenza mill-pubbliku. Ippubblikat rapport li 

jirrakkomanda proġetti pilota sperimentali miftuħa u enfasi akbar biex il-valutazzjoni tar-riċerka ssir 

aktar kwalitattiva. 

3.3 Sħubija mal-Istati Membri 

https://ec.europa.eu/digital-single-market/en/high-level-expert-group-artificial-intelligence
https://ec.europa.eu/digital-single-market/en/news/ethics-guidelines-trustworthy-ai
https://publications.europa.eu/en/publication-detail/-/publication/28e1c485-476a-11e8-be1d-01aa75ed71a1
https://publications.europa.eu/en/publication-detail/-/publication/28e1c485-476a-11e8-be1d-01aa75ed71a1
https://ec.europa.eu/research/openscience/index.cfm?pg=open-science-cloud
https://eur-lex.europa.eu/legal-content/MT/TXT/PDF/?uri=CELEX:32019L1024&from=MT
https://eur-lex.europa.eu/legal-content/MT/TXT/PDF/?uri=CELEX:32019L1024&from=MT
https://eur-lex.europa.eu/legal-content/MT/TXT/PDF/?uri=CELEX:32019L0790&from=MT
https://eur-lex.europa.eu/legal-content/MT/TXT/PDF/?uri=CELEX:32019L0790&from=MT
https://ec.europa.eu/research/openscience/index.cfm?pg=altmetrics_eg

Fi Frar 2019, il-Kummissjoni ppubblikat ir- rapport ta’ progress taż-ŻER tal-2018, li jivvaluta l-istat 

attwali taż-ŻER u l-progress fl-implimentazzjoni taż-ŻER bejn l-2016 u l-2018. F’Ġunju 2019, l-Istati 

Membri u l-Kummissjoni ħadmu fi grupp ad hoc imniedi mill-Kumitat taż-Żona Ewropea tar-Riċerka 

u l-Innovazzjoni biex jagħtu pariri dwar il-futur u t-tnedija mill-ġdid taż-ŻER. Ir-rapport finali tal-

gruppi ġie adottat f’Diċembru 2019 bħala dokument ta’ ħidma tal-Kunsill. 

Fil-Ħarifa tal-2019, il-Kummissjoni bdiet ħidma mal-universitajiet, mal-akkademiċi u mal-Istati 

Membri biex tiżviluppa d-dimensjoni tar-riċerka u l-innovazzjoni ta’ viżjoni kondiviża dwar il-futur 

tal-universitajiet, li tikkumplimenta l-ħidma li għaddejja dwar id-dimensjoni tal-edukazzjoni. Dan se 

jikkontribwixxi għall-Komunikazzjoni tal-Kummissjoni dwar ŻER rivitalizzata u jsaħħaħ ir-rabtiet 

maż-Żona Ewropea tal-Edukazzjoni (ara l-kapitolu 7). 

Bħala parti miċ-ċiklu tal-politika ekonomika tas-Semestru Ewropew, il-Kummissjoni kkontribwiet 

għar-rapporti tal-pajjiżi tal-2019 dwar kull Stat Membru. Fl-2019, l-Istati Membri kollha tal-UE 

rċevew, għall-ewwel darba, Rakkomandazzjoni Speċifika għall-Pajjiż (CSR) li titlob li l-investiment 

jiġi ffukat fuq ir-riċerka u l-innovazzjoni
2
. Diversi Stati Membri rċevew ukoll CSRs li jitolbu riformi 

politiċi speċifiċi biex jagħtu spinta lill-kwalità u lill-effiċjenza tas-sistemi tar-riċerka u l-innovazzjoni 

nazzjonali tagħhom. Il-pakkett Annwali tal-Istħarriġ dwar it-Tkabbir Sostenibbli, li nħareġ 

f’Diċembru 2019, enfasizza r-rwol tar-riċerka u l-innovazzjoni bħala faċilitatur u motivatur ewlieni 

tat-trasformazzjoni tal-UE f’ekonomija sostenibbli.  

Il-Faċilità ta’ Appoġġ għall-Politiki għenet lil diversi Stati Membri, pereżempju b’evalwazzjonijiet 

bejn il-pari tas-sistemi tar-riċerka u l-innovazzjoni Estonjani u Daniżi, appoġġ speċifiku għal Ċipru, 

il-Latvja u Malta, u eżerċizzji ta’ tagħlim reċiproku dwar l-integrità tar-riċerka u l-kooperazzjoni 

internazzjonali
3
.  Il-proġett Forward li għaddej bħalissa huwa parti mill-istrateġija l-ġdida tal-UE 

għar-reġjuni ultraperiferiċi. 

Il-Grupp ta’ Konsulenti Xjentifiċi Ewlenin ipprovda pariri xjentifiċi dwar ir-riskji mit-tniġġis tal-

plastik ċellulari, u dwar l-aħjar prattika fl-għoti ta’ pariri xjentifiċi. L-impatt tal-ħidma tal-konsulenti 

huwa spjegat fir-Rapport dwar il-ħidma tal-Grupp ta’ Konsulenti Xjentifiċi Ewlenin 2015-2019.  

 

4. L-implimentazzjoni ta’ Orizzont 2020 

L-implimentazzjoni ta’ Orizzont 2020 saret fil-ħin, b’aġġornamenti għall-programm ta’ ħidma 2018-

2020 adottati f’Marzu, f’Lulju u f’Ottubru 2019, u l-adozzjoni tal-programm ta’ ħidma tal-Kunsill 

Ewropew tar-Riċerka għall-2020 f’Lulju.  

4.1     Rispons għas-sejħiet għal proposti u azzjonijiet oħra bħala parti mill-programmi ta’ ħidma  

Sa tmiem l-2019
4
, ġew konklużi 815

5
-il sejħa ta’ Orizzont 2020, u ġew ippreżentati 226 139 proposta 

eliġibbli, li kienu jirrikjedu kontribuzzjoni finanzjarja totali tal-UE ta’ EUR 358.1 biljun. Minn dawn, 

intgħażlu 27 251 proposta għall-finanzjament, biex ir-rata globali ta’ suċċess ta’ proposti eliġibbli fl-

ewwel 6 snin saret ta’ 12,05 %. Sal-aħħar ta’ Diċembru, ġew iffirmati 27 124 ftehim ta’ għotja, 

b’allokazzjoni baġitarja ta’ EUR 49.54 biljun f’finanzjament tal-UE. 

Bejn l-2014 u l-2019, il-parteċipanti fl-Istati Membri rċevew 90,9 % tal-finanzjament, filwaqt li l-

bqija ġie allokat lil pajjiżi assoċjati (8,4 %) u lil pajjiżi terzi (0,7 %). Filwaqt li s-sehem tal-

parteċipazzjoni tal-pajjiżi assoċjati (7,6 %) huwa konformi mal-finanzjament riċevut, dak ta’ pajjiżi 

                                                           
2 Fl-2019, fir-rapporti tal-pajjiżi u s-CSR saret enfasi fuq l-investiment peress li kienu maħsuba biex jipprovdu 

gwida speċifika għall-programmazzjoni tal-fondi tal-UE għall-qafas finanzjarju pluriennali li jmiss. 
3 
Għal ħarsa ġenerali sħiħa ara  https://rio.jrc.ec.europa.eu/en/policy-support-facility  

4 Is-sitwazzjoni mill-5 ta’ Marzu 2020 (meħuda mid-Dashboard ta’ Orizzont 2020). 
5
Is-sejħiet kontinwi H2020-Adhoc-2014-20 u EURATOM-Adhoc-2014-20 ingħaddu darba biss. 

https://ec.europa.eu/info/publications/era-progress-report-2018_mt
https://ec.europa.eu/info/publications/2019-european-semester-country-reports_mt
https://ec.europa.eu/info/publications/2019-european-semester-country-specific-recommendations-commission-recommendations_mt
https://op.europa.eu/en/publication-detail/-/publication/f235d1e3-7c4d-11e9-9f05-01aa75ed71a1/language-en/format-PDF/source-108645429
https://op.europa.eu/en/publication-detail/-/publication/f235d1e3-7c4d-11e9-9f05-01aa75ed71a1/language-en/format-PDF/source-108645429
https://op.europa.eu/en/web/eu-law-and-publications/publication-detail/-/publication/5cb9ca21-0500-11ea-8c1f-01aa75ed71a1
https://ec.europa.eu/research/sam/pdf/sam_4years_b5_2020_web.pdf
https://rio.jrc.ec.europa.eu/en/policy-support-facility

terzi mhux assoċjati huwa ogħla b’mod sinifikanti (4,0 %), li jindika interess fil-ftuħ internazzjonali, 

diżakkoppjat mill-finanzjament. 

L-organizzazzjonijiet tal-edukazzjoni għolja jibqgħu l-akbar riċevitur tal-finanzjament (39,4 %), 

filwaqt li 24,9 % tal-finanzjament tal-UE taħt il-prijoritajiet tat-“Tmexxija industrijali” u tal-“Isfidi 

tas-soċjetà” ġie allokat lill-SMEs.  

4.2  Orizzont 2020 - karatteristiċi magħżula  

Infrastrutturi tar-riċerka 

Is-sejħiet tal-infrastrutturi ta’ riċerka (RI) tal-2019 appoġġaw 51 għotja li jiswew EUR 299.2 miljun. 

Dawn se jappoġġaw l-attivitajiet ta’ integrazzjoni għall-komunitajiet avvanzati, irawmu l-iżvilupp ta’ 

infrastrutturi ta’ riċerka ġodda ta’ klassi dinjija, jipprovdu appoġġ individwali lill-Forum Strateġiku 

Ewropew għall-Infrastrutturi tar-Riċerka (ESFRI) u jgħinu fl-identifikazzjoni tal-ġenerazzjoni li jmiss 

tal-infrastrutturi ta’ riċerka meħtieġa fl-Ewropa. L-għajnuna ntużat ukoll għat-titjib tal-portal tal-

EOSC, għall-ħolqien ta’ netwerk ta’ uffiċjali ta’ kollegament industrijali tal-RI, u l-iżvilupp ta’ 

kooperazzjoni internazzjonali. 

Il-proġett pilota tal-Kunsill Ewropew għall-Innovazzjoni 

Il-proġett pilota tal-Kunsill Ewropew għall-Innovazzjoni (EIC) imsaħħaħ tnieda bħala kontinwazzjoni 

tal-ewwel proġett pilota, u huwa pass kbir lejn it-tlestija ta’ EIC komplut għalkollox. Il-proġett pilota 

tal-EIC diġà ta raġuni għall-finanzjament pubbliku b’suċċess biex jattira investituri oħra. S’issa, kull 

euro ta’ appoġġ għall-proġett pilota tal-EIC għal negozju ġdid jew SME wassal għal investimenti ta’ 

segwitu ta’ EUR 2.4. Il-proġett pilota Pathfinder tal-EIC integra bis-sħiħ l-iskemi tal-FET-Miftuħin u 

tal-FET-Proattivi mal-ewwel sejħiet immirati għall-finanzjament ta’ riċerka teknoloġika 

revoluzzjonarja mnedija f Marzu 2019. Il-proġett pilota Aċċelleratur tal-EIC beda jipprovdi 

finanzjament imħallat b’mod parallel mal-għażliet ta’ għotjiet biss, u diġà hemm fis-seħħ portafoll ta’ 

servizzi ta’ aċċellerazzjoni tan-negozju biex jappoġġaw lill-benefiċjarji tal-EIC.  

L-introduzzjoni ta’ investimenti ta’ finanzjament u ta’ ekwità mħallta biex jappoġġaw l-innovazzjoni 

trasformattiva hija novità ewlenija fil-finanzjament tal-UE tar-riċerka u l-innovazzjoni u parti mill-

proposta tal-valur uniku tal-EIC. Fond tal-EIC, li jeħtieġ jitwaqqaf bħala entità legali separata tad-dritt 

privat, se jamministra investimenti ta’ ekwità, filwaqt li l-Bank Ewropew tal-Investiment jipprovdi 

servizzi amministrattivi ewlenin. 

Novità kbira matul il-fażi pilota kienet ir-reklutaġġ tal-maniġers tal-programm tal-EIC, li se 

jikkontribwixxu għall-identifikazzjoni ta’ xejriet fl-innovazzjoni rivoluzzjonarja u l-ġestjoni ta’ 

portafoll ta’ proġetti ffinanzjat mill-proġett pilota Pathfinder tal-EIC. Twaqqaf Bord ta’ Konsulenza 

tal-proġett pilota tal-EIC magħmul minn 22 espert biex jassisti lill-Kummissjoni.  

It-tisħiħ tal-kooperazzjoni internazzjonali 

Biex titreġġa’ lura x-xejra li qed tonqos tal-parteċipazzjoni internazzjonali matul l-ewwel snin ta’ 

Orizzont 2020, il-programm ta’ ħidma 2018-2020 kien jinkludi aktar minn 30 “flagship ta’ 

kooperazzjoni internazzjonali” b’baġit tal-UE qrib iż-EUR 2 biljun. Dawn kellhom impatt pożittiv ċar 

fuq il-parteċipazzjoni internazzjonali, bil-medja tal-parteċipazzjoni internazzjonali fi proġetti 

kollaborattivi tiżdied minn 2,4 % bejn l-2014 u l-2017 għal 3,3 % fl-2018 u 3,1 % fl-ewwel nofs tal-

2019. Il-kontribuzzjonijiet ta’ pajjiżi terzi għall-proġetti ta’ Orizzont 2020 żdiedu wkoll b’mod 

sinifikanti: il-parteċipanti minn pajjiżi terzi żiedu l-kontribuzzjoni finanzjarja medja tagħhom minn 

EUR 60 miljun/sena għal EUR 83 miljun fl-2018 u għal EUR 130 miljun fl-ewwel terz tal-2019. 

B’mod ġenerali, il-pajjiżi terzi kkontribwew baġit qrib il-EUR 500 miljun għall-proġetti ta’ 

Orizzont 2020. L-MSCA għandhom dimensjoni internazzjonali eċċellenti u jkomplu jirrappreżentaw 

aktar minn nofs il-parteċipazzjonijiet kollha tal-pajjiżi terzi f’Orizzont 2020. 

Fl-2019, il-Forum Internazzjonali għall-Avvanz tal-Innovazzjoni tal-Persuni tal-Ewwel Rispons 

(IFAFRI), attwalment ippresedut mill-Kummissjoni, ħejja, permezz tal-Kumitat għal-Lakuni fil-

Kapaċità tal-IFAFRI, lista ta’ 10 lakuni fil-kapaċità ta’ prijorità. Il-Jum tal-Industrija tal-IFAFRI 

f’Ottubru u l-Forum Annwali f’Novembru kienu avvenimenti ewlenin, li fihom intwerew proġetti 

ġodda ffinanzjati mill-UE u ġew stabbiliti linji gwida ewlenin għal Aġenda ta’ Riċerka u Żvilupp 

għall-persuni tal-ewwel rispons. 

Il-Kunsill Ewropew tar-Riċerka (ERC)  

Il-punti xjentifiċi ewlenin tal-Kunsill Ewropew tar-Riċerka (ERC) fl-2019 kienu jinkludu l-ewwel 

immaġni ta’ toqba sewda kożmika. Ir-riċerkaturi ffinanzjati mill-ERC kellhom rwol ewlieni fil-

kollaborazzjoni tar-riċerka internazzjonali fuq skala kbira “Event Horizon Telescope” li wasslet għal 

dan ir-riżultat. Fl-2019, is-seba’ Premju Nobel mill-2007 mar għand benefiċjarju tal-ERC. Sabiex 

titwessa’ l-parteċipazzjoni fil-kompetizzjonijiet tal-ERC, tnedew żewġ programmi ġodda ta’ boroż ta’ 

studju fuq il-post fis-Serbja u fir-Rumanija. 

Żieda fil-parteċipazzjoni 

L-appoġġ finanzjarju għall-pajjiżi li fihom trid tiżdied il-parteċipazzjoni żdied għal 5,6 % fl-2019. 

B’mod ġenerali, il-parteċipazzjoni tal-pajjiżi li fihom trid tiżdied il-parteċipazzjoni hija konformi mal-

investiment nazzjonali tagħhom fir-riċerka u l-innovazzjoni. Ġew iffirmati 63 għotja biex jiġu 

implimentati proġetti għaż-“żieda fl-eċċellenza u t-tkabbir fil-parteċipazzjoni”, li jammontaw għal 

EUR 269 miljun. Minn dawn, 143 se jgħinu biex jiġu stabbiliti ċentri ġodda ta’ eċċellenza jew jiġu 

mmodernizzati dawk eżistenti fil-Bulgarija, fiċ-Ċekja, f’Ċipru, fl-Estonja, fil-Latvja, fil-Polonja u fil-

Portugall, bl-għajnuna ta’ istituzzjonijiet tar-riċerka eċċellenti minn pajjiżi oħra bħala sħab avvanzati.  

Taħt proġett pilota ġdid ta' Orizzont 2020, l-2019 rat it-tnedija tal-ewwel “Fellowships għall-Pajjiżi li 

Fihom Trid Tiżdied il-Parteċipazzjoni”, immudellati fuq il-fellowships individwali tal-MSCA. Din l-

ewwel sejħa kienet ta’ suċċess kbir u wasslet għal żieda ta’ 27 % fl-applikazzjonijiet għall-pajjiżi li 

fihom trid tiżdied il-parteċipazzjoni u żieda ta’ 70 % fl-għadd ta’ fellowships iffinanzjati f’dawn il-

pajjiżi, bi 33 Fellowship ffinanzjati għall-pajjiżi li fihom trid tiżdied il-parteċipazzjoni flimkien ma’ 

55 fellowship individwali tal-MSCA.  

Sabiex l-MSCA jsiru aktar inklużivi, fl-2019 tnieda appoġġ finanzjarju għas-sħab tal-MSCA bi 

bżonnijiet speċjali, li wassal biex 23 riċerkatur kisbu finanzjament biex jegħlbu l-ostakoli għall-

mobilità li jiltaqgħu magħhom minħabba d-diżabilità. 

Pjaneta 

Il-Programm Qafas Orizzont 2020 stabbilixxa l-ishma baġitarji mistennija għall-azzjoni klimatika u l-

iżvilupp sostenibbli matul il-perjodu tal-programm għal 35 % u 60 % rispettivament. Sa tmiem l-

2019, l-infiq kien laħaq mill-anqas 29,4 % għall-azzjoni klimatika u 65,6 % għall-iżvilupp sostenibbli. 

Għadhom għaddejjin sforzi addizzjonali, b’mod partikolari permezz tal-oqsma ta’ prijorità ddedikati. 

In-nies  

Bħala parti mill-implimentazzjoni tal-Komunikazzjoni dwar “It-Trasformazzjoni Diġitali tal-Kura 

u tas-Saħħa fis-Suq Uniku Diġitali”, f’Jannar 2019 beda l-Cofund dwar il-programm konġunt 

Ewropew dwar il-Mard Rari. Dan il-proġett pilota ewlieni li jlaqqa' flimkien lil aktar minn 

130 istituzzjoni minn 35 pajjiż (inkluż 27 Stat Membru) se jottimizza l-fluss tal-għarfien dwar il-mard 

rari, bil-għan li r-riżultati tar-riċerka jiġu ttrasferiti malajr għal kuntesti kliniċi. 

F’Jannar 2019, l-UE investiet EUR 50 miljun f’metodi ġodda ta’ ttestjar u ta’ skrinjar għal interferenti 

endokrinali. It-tmien proġetti l-ġodda ta’ Orizzont 2020 imnedija f’dan il-kuntest jiffurmaw ir- 

Raggruppament Ewropew għat-Titjib tal-Identifikazzjoni tal-Interferenti Endokrinali 

(EURION). Se jikkollabora mal-JRC biex jippromwovi l-validazzjoni ta’ metodi ġodda li jiġu 

żviluppati.  

F’Ottubru 2019, il-Kummissjoni ħabbret EUR 6 miljun għall-ewwel prova klinika tagħha fuq skala 

kbira għal vaċċin ġdid tal-Ebola fir-Repubblika Demokratika tal-Kongo permezz tal-Koalizzjoni 

għall-Innovazzjonijiet fit-Tħejjija għall-Epidemiji.  

Ġie stabbilit ukoll in-Netwerk Ewropew għall-Esposoma tal-Bniedem. Din l-inizjattiva, l-akbar 

waħda tat-tip tagħha dwar Esposoma, tistudja kif id-dieta, l-istil ta’ ħajja u l-ambjent jaffettwaw is-

saħħa. Hija tikkontribwixxi direttament għall-Patt Ekoloġiku Ewropew.  

Prosperità  

L-analiżi tax-xejriet tat-teknoloġija abbażi ta’ proġetti ta’ Orizzont 2020 fir-rigward tas-simbjożi 

industrijali tikkonferma li s-simbjożi industrijali għandha potenzjal sinifikanti biex tikkontribwixxi 

għall-isforzi Ewropej lejn in-newtralità tas-CO2 u industrija ċirkolari fl-Ewropa. Analiżi tax-xejriet 

teknoloġiċi fir-rigward tar-robotika industrijali ikkonkludiet li l-Ewropa tinsab fuq quddiem nett fil-

qasam tar-robots kollaborattivi industrijali, għalkemm jaf titlef il-pożizzjoni ewlenija tagħha lil 

reġjuni globali oħra sal-2025, u li r-robotika kollaborattiva għandha l-potenzjal li ttejjeb kemm l-

ekonomija kif ukoll is-soċjetà filwaqt li tibqa’ tħaddan il-valuri Ewropej.  

4.3 Azzjonijiet diretti mhux nukleari miċ-Ċentru Konġunt tar-Riċerka  

Minbarra l-appoġġ tiegħu għall-iżvilupp u l-monitoraġġ tal-politika, il-JRC kompla jespandi l-

attivitajiet tal-ġestjoni tal-għarfien tiegħu, u nieda ċentru ta’ kompetenza ġdid dwar l-għarfien dwar 

l-imġiba. Iċ-ċentru jipprovdi għodod għall-applikazzjoni ta’ evidenza dwar l-imġiba fit-tfassil tal-

politika, permezz tal-identifikazzjoni ta’ mġibiet li għandhom jiġu analizzati, il-ġbir ta’ evidenza 

rilevanti, l-ittestjar ta’ azzjonijiet ta’ politika alternattiva u fl-aħħar mill-aħħar l-infurmar ta’  

deċiżjonijiet ta’  politika. Il-JRC issa jopera 13-il ċentru ta’ għarfien u kompetenza. 

Il-JRC organizza wkoll it-tieni Ġimgħa ta’ Għarfien tal-Kummissjoni Ewropea, b’aktar minn 100 

avveniment u aktar minn 3 000 parteċipant. 

Fl-2019, ġew ippubblikati seba’ rapporti ewlenin
6
 , li pprovdew analiżijiet interdixxiplinarji 

b’għarfien antiċipatorju. Saret ħidma estensiva dwar il-ġustizzja, ir-reżiljenza u ċ-ċibersigurtà, 

b’rapporti li għandhom jiġu ppubblikati fl-2020. 

Kisbiet ewlenin oħrajn:  

 Il-JRC nieda Pjattaforma Ewropea ġdida dwar ir-Reġistrazzjoni tal-Mard Rari bħala 

appoġġ għall-kondiviżjoni tal-għarfien għal dijanjożi u trattament aħjar; 

 f’Diċembru tnediet pjattaforma online interattiva għall-Atlas tal-Migrazzjoni, li tipprovdi 

informazzjoni dwar 60 indikatur differenti dwar id-demografija, il-migrazzjoni, l-ażil, l-

integrazzjoni u l-iżvilupp; 

 Il-JRC appoġġa t-twaqqif ta’ AI Watch, li jissorvelja l-iżvilupp, l-adozzjoni u l-impatt tal-IA 

għall-Ewropa; 

 Il-JRC żviluppa mudell ta’ Ekwilibriju Ġenerali Komputabbli RHOMOLO-EIB, li jwettaq 

simulazzjonijiet ta’ politika biex jivvaluta l-effetti makroekonomiċi tal-operazzjonijiet. 

                                                           
6 Ir-rapporti ffukaw fuq xenarji demografiċi għall-UE; il-futur tal-ibliet u t-trasport bit-triq; in-natura dejjem 

tinbidel tax-xogħol u l-ħiliet fl-era diġitali; il-vantaġġi u l-iżvantaġġi tat-teknoloġija blockchain; in-natura 

politika tal-bniedem; u x-xenarju tal-innovazzjoni u tar-riċerka taċ-Ċina. 

https://op.europa.eu/en/publication-detail/-/publication/f26dfd11-6288-11ea-b735-01aa75ed71a1/language-en/format-PDF/source-120515772
https://op.europa.eu/en/publication-detail/-/publication/f26dfd11-6288-11ea-b735-01aa75ed71a1/language-en/format-PDF/source-120515772
https://ec.europa.eu/info/publications/unlocking-potential-industrial-human-robot-collaboration_en
https://ec.europa.eu/info/publications/unlocking-potential-industrial-human-robot-collaboration_en
https://ec.europa.eu/jrc/en/facts4eufuture

 aktar minn 1 100 pubblikazzjoni relatati mal-politika u kważi 700 pubblikazzjoni xjentifika 

evalwati bejn il-pari; madwar 40 % tal-artikli tal-JRC evalwati bejn il-pari ġew ippubblikati fl-

aqwa 10 % tal-ġurnali l-aktar ikkwotati. 

 

4.4 L-Istitut Ewropew tal-Innovazzjoni u t-Teknoloġija 

Il-kontribuzzjoni finanzjarja totali tal-EIT għall-implimentazzjoni tal-pjanijiet ta’ negozju tal-

Komunitajiet ta’ Konoxxenza u Innovazzjoni (KICs) għall-2019 kienet ta’ EUR 470 miljun.  

Il-mudell tal-innovazzjoni tal-EIT qed jaħdem u qed iħalli impatt reali fuq uħud mill-akbar sfidi tas-

soċjetà tal-Ewropa. Fl-2019, il-komunità tal-EIT kibret biex saret network fdat ta’ madwar 1 650 

sieħeb, b’51 hub/ċentru ta’ kolokazzjoni f’16-il Stat Membru, u b’hekk saret waħda mill-akbar 

komunitajiet ta’ innovazzjoni f’netwerk tal-Ewropa. Sa mill-istabbiliment tiegħu, l-EIT appoġġa aktar 

minn 1 250 negozju ġdid u negozji li qed jespandu, ħoloq aktar minn 6 100 impjieg b’livell għoli ta’ 

ħiliet u ġab aktar minn 600 prodott u servizz ġdid fis-suq. 

 

5. L-implimentazzjoni tal-Programm Euratom li jikkumplimenta lil Orizzont 2020 

5.1 Azzjonijiet indiretti 

Sa tmiem l-2019, ġew konklużi erba’ sejħiet, b’192 proposta eliġibbli mressqa, bit-talba ta’ 

kontribuzzjoni finanzjarja totali tal-Euratom ta’ EUR 725.70 miljun. Minn dawn, intgħażlu 62 għall-

finanzjament, b’kontribuzzjoni tal-Euratom ta’ EUR 271.29 miljun, li jġibu r-rata ta’ suċċess globali 

tal-proposti sħaħ eliġibbli mill-2014 għal 32,12. 

Il-ħames sejħa għalqet fl-aħħar tal-2019 (data tal-għeluq il-25 ta’ Settembru). 62 proposta taħt is-sejħa 

kienu eliġibbli, fejn talbu kontribuzzjoni finanzjarja totali tal-Euratom ta’ EUR 265.33 miljun. Wara l-

evalwazzjoni, ġew irrakkomandati 31 proposta għall-finanzjament b’kontribuzzjoni ta’ 

EUR 133.19 miljun. L-għotjiet jenħtieġ li jingħataw u jiġu ffirmati fl-2020 jekk il-verifiki kollha 

meħtieġa jgħaddu b’suċċess.  

5.2 Azzjonijiet diretti nukleari implimentati mill-JRC  

L-azzjonijiet diretti implimentati mill-JRC fl-2019 koprew ir-riċerka u t-taħriġ fl-oqsma magħżula 

mill-objettivi speċifiċi tal-programm:  

 it-titjib tas-sikurezza nukleari;  

 it-titjib tas-salvagwardji nukleari tan-nonproliferazzjoni u s-sigurtà;  

 iż-żieda fl-eċċellenza fl-għarfien bażiku tax-xjenza kif ukoll fl-istandards u l-materjali ta’ 

referenza; 

 it-trawwim tal-ġestjoni tal-għarfien, l-edukazzjoni u t-taħriġ avvanzat;  

 l-għoti ta’ appoġġ xjentifiku u tekniku lill-politiki relatati mal-UE. 

Fl-2019, ix-xjenzati tal-JRC ippubblikaw 99 artiklu f’rivisti perjodiċi evalwati mill-pari u 37 artiklu 

f’monografiji jew f'pubblikazzjonijiet perjodiċi oħra; il-JRC ħareġ ukoll 15-il dokument xjentifiku 

għall-politika u 102 rapporti tekniċi, flimkien ma’ metodi u kejl ta’ referenza, sistemi tekniċi u bażijiet 

ta’ data xjentifiċi. Fl-aħħar nett, il-JRC organizza 25 kors ta’ taħriġ għall-professjonisti u l-istudenti 

mill-Istati Membri u l-Kummissjoni u fetaħ l-aċċess għall-infrastruttura ta’ riċerka nukleari tiegħu.  

6.  Tixrid, sfruttament u komunikazzjoni 

Id-dispożizzjonijiet ta’ aċċess miftuħ tal-ftehim ta’ għotja mudell ta’ Orizzont 2020 jiżguraw id-

disponibbiltà sħiħa ta’ kważi 75 000 pubblikazzjoni ġġenerati permezz tal-proġetti ta’ Orizzont 2020. 

Fl-2019, 88 % tal-artikli ppubblikati f’ġurnali evalwati bejn il-pari kienu f’Aċċess Miftuħ, li jagħmel 

il-politika ta’ Orizzont 2020 dwar l-aċċess miftuħ waħda mill-aktar ta’ suċċess fid-dinja.  

Il-kreazzjoni progressiva ta’ ekosistema integrata ta’ appoġġ għall-isfruttament qed tieħu forma: 

Pjattaforma tar-riżultati ta’ Orizzont li tippermetti lill-benefiċjarji jippubblikaw ir-riżultati tar-

riċerka tagħhom u jidentifikaw il-ħtiġijiet għall-isfruttament ulterjuri tar-riżultati mnedija matul il-

Jiem tar-Riċerka u l-Innovazzjoni 2019. Ġiet iffinalizzata sejħa għall-offerti għal servizzi ta’ rinforz 

ġodda għat-tixrid u l-isfruttament biex jiġu pprovduti servizzi mmirati għall-benefiċjarji abbażi tal-

ħtiġijiet tagħhom. L-ewwel edizzjoni tal-Premjijiet tal-impatt ta’ Orizzont li tirrikonoxxi u 

tiċċelebra l-proġetti eċċellenti ta’ Orizzont 2020 jew ta’ FP7 b’valur soċjali muri seħħet matul il-Jiem 

tar-Riċerka u l-Innovazzjoni 2019. Barra minn hekk, għadha għaddejja ħidma fl-implimentazzjoni tal-

istrateġija tad-data biex tiżdied l-interoperabbiltà tad-data tal-programm qafas u tinħoloq rabta ma’ 

settijiet tad-data esterni bħal pubblikazzjonijiet jew privattivi, kif ukoll data nazzjonali u reġjonali 

dwar ir-riċerka u l-innovazzjoni bħala parti minn inizjattiva ġdida, iċ-Ċentru Ewropew tad-Data 

għar-Riċerka u l-Innovazzjoni. Sar ukoll progress b'rabta mal-IRIS, għodda tal-estrazzjoni tad-data, 

u t-traċċar tar-riżultati tar-riċerka sabiex ir-riżultati tal-programm qafas u l-impatt maż-żmien jiġu 

segwiti u traċċati aħjar.    

Biex itejjeb it-tixrid tar-riżultati, id-Dashboard ta’ Orizzont li jipprovdi informazzjoni u indikaturi 

ewlenin dwar proġetti ffinanzjati kompla jitjieb u jkopri oqsma ta’ fokus politiku ġodda bħall-EIC u s-

Siġill ta’ Eċċellenza. Għall-ewwel darba, jipprovdi ċifri konsolidati dwar ir-riżultati, b’mod 

partikolari d-drittijiet tal-proprjetà intellettwali u l-pubblikazzjonijiet xjentifiċi mill-FP7 u mill-

H2020. CORDIS kompla jipproduċi r-rivista regolari Research*eu u Pakketti tar-Riżultati tematiċi, 

ikkumplimentati minn sensibilizzazzjoni permezz ta’ avvenimenti u mezzi soċjali. Barra minn hekk, 

tnediet EuroSciVoc, tassonomija multilingwi ġdida tal-oqsma tax-xjenza li se tippermetti l-

klassifikazzjoni semiawtomatika tal-proġetti u se sservi bħala vokabularju ta’ referenza għax-xjenza 

miftuħa.  

Il-Lejla Ewropea tar-Riċerkaturi (NIGHT) tal-MSCA saret l-akbar avveniment ta’ komunikazzjoni u 

promozzjoni tar-riċerka fl-Ewropa. Fis-27 ta’ Settembru 2019, NIGHT ġiet implimentata f’aktar minn 

400 belt u attirat 1.65 miljun viżitatur, permezz ta’ 55 proġett iffinanzjat mill-MSCA li jinvolvu 

35 000 riċerkatur. 

 

7.  Prospettiva   

In-negozjati interistituzzjonali dwar Orizzont Ewropa (TFUE u Euratom) se jintemmu fl-2020, 

soġġett għall-konklużjoni tan-negozjati ġenerali dwar il-baġit tal-UE għall-2021-2027. L-ewwel Pjan 

Strateġiku ta’ Orizzont Ewropa se jiġi ffinalizzat, u se jwitti t-triq għall-ewwel programmi ta’ ħidma. 

Dan se jiżgura konsistenza mal-prijoritajiet politiċi l-ġodda, b’mod partikolari t-tibdil fil-klima u t-

trasformazzjoni diġitali. Se jittieħdu wkoll miżuri speċjali fil-kuntest tal-pandemija tal-coronavirus 

(COVID-19). 

Se jsir sforz sostanzjali fit-tfassil ta’ politika għal promozzjoni aħjar tar-riċerka u l-innovazzjoni 

fl-Ewropa biex jiġu appoġġati l-Għanijiet ta’ Żvilupp Sostenibbli tan-NU u biex jintlaħqu l-

objettivi strateġiċi tal-UE. Dan jinvolvi b’mod partikolari t-tfassil ta’ qafas globali għall-investiment 

tar-riżorsi tal-UE, il-promozzjoni ta’ riformi u t-titjib tal-kundizzjonijiet tal-qafas regolatorju.  

Il-Kummissjoni se tippreżenta Komunikazzjoni dwar il-missjonijiet ta’ Orizzont Ewropa u 

Komunikazzjoni dwar il-futur tal-politika tar-riċerka u l-innovazzjoni tal-UE u ż-ŻER sa nofs l-

2020. Iż-ŻER se tkun ukoll prijorità ewlenija matul il-presidenzi tal-Kunsill tal-Kroazja u tal-

Ġermanja fl-2020.  

Bil-għan li jingħata kontribut għall-konferenza Il-Futur tal-Ewropa, it-tieni edizzjoni ta’  Jiem tar-

Riċerka u l-Innovazzjoni se ssir f’Settembru 2020, bl-involviment tal-partijiet ikkonċernati jkompli 

jkun parti prominenti mill-proċess ta’ ppjanar strateġiku ta' Orizzont Ewropa u t-tħejjija tal-

programmi ta’ ħidma ta' Orizzont Ewropa.”  

 

https://ec.europa.eu/commission/presscorner/detail/en/ip_20_89

